Il giat psichiater

Haveis vus era in animal da casa?

Ei quel magari era sco in psichiater per vus?

Pensum:

· Ponderei inagada tgei che vies animal da casa munta a vus.

· Tals che han buca in animal da casa san ponderar tgei ch’igl animal preferiu muntass ad els.
· Fagei ina gliesta cun tut las caussas che vies animal fa per vus.
· Ponderei ussa sch’ins savess era dir che vies animal da casa seigi in psichiater per vus.
· Quels che manegian che lur animal seigi per els sco in psichiater, san scriver in cuort text daco che quei ei aschia.
· Quels che manegian che lur animal seigi buca sco in psichiater, san scriver tgei che maunca per che quei fussi il cass.
Daco ha il giat gidau Gion Clau?
E co ha el fatg quei malgrad ch’el sa buca tschintschar?

· Haveis vus il sentiment che vies animal da casa capeschi vus?

· Senta vies animal da casa sche vus haveis inagada buca bien?

· Co reagescha el sin quei?
· Scrivi in cuort text ed argumentei daco che vies animal da casa senta, sche vus haveis enzatgei ni buca.
Discutei en classa davart las suandontas damondas:

· Ha veramein il giat gidau Gion Clau?

· Ha Gion Clau mo duvrau il giat per gidar sesez?

· Eis ei pusseivel da viver tut persuls enzanua? Tgei schabegiass lu tenor vies meini?
Ils psichiaters

Il miedi da casa da Gion Clau ha manegiau ch’el stuessi ir tier in psichiater. Tgei havesses vus sco psichiaters detg a Gion Clau?
Pensum:

· Fagei gruppas da quater.
· Vus essas ussa quater psichiaters en vossa gruppa.

· Mintga gruppa survegn in pazient, al qual vus stueis dar in bien cussegl.
· Ponderei ella gruppa tgei cussegl ch’ins savess dar al pazient e fagei notizias.
· Vus stueis denton saver che certs cussegls pon era haver consequenzas negativas.
Cura che mintga gruppa ha discutau in cass saveis vus far il suandont:

· Mintga gruppa presenta sia sligiaziun per il pazient.
· Las autras gruppas ston esser criticas e controllar sche quei ei in bien cussegl ni sch’il cussegl savess forsa era caschunar certs malessers.
· Discussiunei en classa tgei sligiaziun che savess esser la megliera per vies pazient.
Pazient 1:

Giuli ei in um da 35 onns che viva a casa. El stat ensemen cun sia mumma che lava il resti e cuschina per el cura ch’el tuorna dalla lavur. Giuli lavura en in biro da cura e traffic. Atgnamein havess Giuli fetg bien e savess insumma buca selamentar. Il sulet che caschuna fastedis ad el, ei ch’el anfla buca in’amitga. El havess fetg bugen in’amitga, vul denton buca bandunar siu dacasa e sia mumma. Tgei cussegl desses vus a Giuli?
Pazient 2:

Maria ei ina giuvna da 14 onns. Ella ha ina buna famiglia ed in bi dacasa. Dapi entgins meins denton ha Maria calau da magliar. Ella vul per tut prezi buca magliar pli ed ils geniturs san buca pli co gidar ella e teman ch’ella detti ensemen in di. Negin vegn da perschuader ella da magliar endretg ed ella di era buca daco ch’ella magli nuot pli. Tgei cussegl desses vus a Maria?
Pazient 3:

Toni ei ussa gia dapi 3 onns ensemen cun ses megliers amitgs en ina gruppa da giuventetgna. All’entschatta fagevan ins empau giugs ella gruppa e seseva ensemen. Ussa denton han tut ses amitgs entschiet a fimar. Toni sto era fimar, el ughegia buca semplamein da dir na. El ha oravontut tema da vegnir sclaus dalla gruppa e da piarder ses megliers amitgs. Tgei cussegl desses vus a Toni?


Pazient 4:

Gion ei in bab da famiglia da 40 onns. El ha dus affons, Giuanna e Madleina. Gion ha ina lavur nua ch’el fadigia fetg pauc e nua ch’el sto luvrar sc’in morder per saver nutrir la famiglia. Cun sias buobas ha el buca propi ina buna relaziun, pertgei el ei strusch a casa e cura ch’el tuorna dalla lavur eis el adina staunchels. Gion vegn buca pli a frida cun quella situaziun. Era cun la dunna ha el da sescagnar adina pli savens, aschia ch’el entscheiva a beiber. Ussa capeta ei adina puspei che Gion vegn aunc pli tard a casa che avon e stuorns sc’ina mélla. Tgei cussegl desses vus a Gion?

